gistern wos mien meisje dul

origineel daar was laatst een meisje loos

gistern wos mien meisje dul

toen dan’k ik thuuskwam

toen dan’k ik thuuskwam

gistern wos mien meisje dul

pertank ‘k woarn up tied en ik adde em nie vul

‘k peisde dasse migraine ad

‘k zei pakt e pilje

‘k zei pakt e pilje

‘k peisde dasse migraine ad

nink zei ze ton ’t is vele erger dan dat

ze wees toen met eur vienger no buutn

doar liep uus oendje

doar liep uus oendje

ze wees toen met eur vinger no buutn

en ze begoste te bleetn en te tuutn

‘k vroegn is ’t oendje ziek meschien

toen doeme n’ ispeer komn

doeme n’ispeer komn

‘k vroegn is ’t oendje ziek meschien

otter e twot schilt got’n ispeer da wel zien

ze zei ’t is ollemale joen schuld

je most ol gewist zien

most ol gewist zien

ze zei ’t is ollemale joen schuld

j”et der pertank lange genoeg van geluld

ik zei mo sprikt toch menschen taal

wa wil je nu zegn

wa wil je nu zegn

ik zei mo sprikt toch menschentaal

worom mak je gie feitlijk nu zukn kabaal

aj uus oendje loatn steriliseern

je zegget ol moanden

zegget ol moanden

aj uus oendje loatn steriliseern

toen gienk’ ik zeker nu nie panikeern

ik zei da’s toch zo drama nie

me kun dat toch regeln

kun dat toch regeln

ik zie da’s toch zo drama nie

n’ispeer got da regeln in een twee drie

ze zei ’t is zinloos van nu te goan

want die reu van hiernevenst

die reu van hiernevenst

’t e gin zin van nu te goan

want dien e met uus oendje zien goeste gedoan

